
VÍsað er til tölvupósts frá nefndasviði dags. 11. febrúar sl., þar sem óskað var eftir umsögnum um 
ofangreint þingmál.

Sambandið hefur áður veitt umsögn um málið, sbr. umsögn frá 21. apríl 2017 og 17. febrúar 2021. 
Vísað er til þeirra ábendinga sem þar koma fram, sem einkum snúa að verklagi við mótun 
rammaáætlunar og mikilvægi samráðs við einstök sveitarfélög við forgangsröðun virkjanakosta.

Vert er að minna aftur á mikilvægi samráðs þegar horft er til ummæla í stjórnarsáttmála þeirrar 
ríkisstjórnar sem nú starfar en þar segir m.a.:

Lokið verður við þriðja áfanga rammaáætlunar og kostum í biðfokki verður fölgað. Lög um verndar- 
og orkunýtingaráætlun verða endurskoðuð frá grunni til að tryggja ábyrga og skynsamlega nýtingu 
og vernd orkukosta á Íslandi. Sérstök lög verða sett um nýtingu vindorku með það að markmiði að 
einfalda uppbyggingu vindorkuvera og áhersla verður lögð á að vindorkuver byggist upp á 
afmörkuðum svæðum nærri tengivirkjum og futningslínum þar sem unnt verður að tryggja 
afendingaröryggi og lágmarka umhverfsáhrif. Stefna verður mörkuð um vindorkuver á haf.

Lykilatriði er að við ákvörðun um að færa virkjanakosti úr nýtingar- eða verndarflokki, sem fæli í sér 
frávik frá tillögum verkefnisstjórnar rammaáætlunar, verði leitað sérstaklega eftir afstöðu 
sveitarstjórna sem málið varðar. Hér þarf sérstaklega að hafa í huga að langur tími er liðinn frá því að 
verkefnisstjórn skilaði tillögum til þáv. ráðherra og að á þeim tíma hafa orðið miklar breytingar í 
sveitarstjórnum flestra sveitarfélaga. Vel er því mögulegt að viðhorfsbreytingar hafi orðið í 
einstökum sveitarfélögum. Einnig hafa flest sveitarfélög á þessum tíma farið í gegnum vinnu við gerð 
eða endurskoðun aðalskipulags, sem kann að hafa leitt til áherslubreytinga af þeirra hálfu gagnvart 
orkunýtingu.

Fulltrúar sambandsins vænta þess að fá tækifæri til að mæta á fund nefndarinnar til að fylgja 
umsögnum sínum eftir.

